
EXPEDIEN  TE  : 2026/E001/000005 (relacionado co expediente 2026/A008/000039)
ASUNTO: PROCESO SELECTIVO PARA A CONTRATACIÓN LABORAL TEMPORAL DE 1 ASISTENTE/A DE DIRECCIÓN
E  ADMINISTRATIVO/A  (CNO  3613)  PARA  O  PROXECTO  “GARANTÍA  XUVENIL  DODRO  2026”,  AO  ABEIRO  DA
SUBVENCIÓN  DA  CONSELLERÍA  DE  EMPREGO,  COMERCIO  E  EMIGRACIÓN  PARA  ENTIDADES  LOCAIS  QUE
CONTRATEN  PERSOAS  MOZAS  INSCRITAS  NO  SISTEMA  NACIONAL  DE  GARANTÍA  XUVENIL,  NO  ÁMBITO  DA
COMUNIDADE AUTÓNOMA DE GALICIA, COFINANCIADAS POLA UNIÓN EUROPEA NO MARCO DO PROGRAMA FSE+
GALICIA 2021-2027
TRÁMITE: ACTA 2 DO TRIBUNAL

En Dodro, ás 13:00 horas do día 20/10/2026,  reúnese o Tribunal  Cualificador
encargado  do  proceso  selectivo  para  para  a  contratación  laboral  temporal,
mediante  oferta  na  Oficina  de  Emprego  Santiago  Norte  e  posterior  concurso
reservado a persoas mozas inscritas no Sistema Nacional de Garantía Xuvenil,
dun/dunha  Asistente/a  de  dirección  e  administrativo/a  (CNO 3613),  grupo  de
cotización 3, cunha duración de 9 meses e ao 100% da xornada laboral para a
realización  do  proxecto  “GARANTÍA  XUVENIL  DODRO  2026”,  ao  abeiro  da
subvención da Consellería de Emprego, Comercio e Emigración para entidades
locais que contraten persoas mozas inscritas no Sistema Nacional de Garantía
Xuvenil,  no  ámbito  da  Comunidade  Autónoma  de  Galicia,  cofinanciadas  pola
Unión Europea no marco do programa FSE+ Galicia 2021-2027. 

Estando presentes: 

Presidenta:
Titular: María José Rodríguez Expósito, funcionaria do Concello de Dodro. 

Vogais: 
Titular: Natividad Lorenzo Campos, persoal laboral fixo do Concello de Dodro.
Titular: Fernando González Ares, persoal laboral fixo do Concello de Dodro. 
Titular: María Lourdes Diéguez Rarís, persoal laboral fixo do Concello de Dodro.

Secretaria:
Titular: María Elisabet Domínguez Rodríguez, persoal laboral fixa do Concello de
Dodro.

A sesión ten por obxecto resolver as alegacións presentadas fronte á valoración
provisional dos méritos. As bases que rexen a convocatoria foron aprobadas por
Resolución  da  Alcaldía  número  532/2026  do  10  de  setembro  de  2026  e
publicadas no taboleiro de anuncios da sede electrónica do Concello de Dodro.

Iniciase a reunión dando conta do acordado polo Tribunal na sesión realizada o
16/10/2026, que se transcribe: 

“Primeiro.-  Propoñer á Alcaldía a contratación da seguinte aspirante por ser a persoa que
superou o proceso de selección con maior puntuación.
DAVID BELLO ARUFE, con DNI ***095*** 

Segundo.-  Propoñer  á  Alcaldía  a  formación  dunha  lista  de  reserva  integrada  polos
seguintes candidatos: 
1º LAURA VILLAVERDE PUENTE, con DNI ***932*** 
2º SAMUEL CHISCA ABOY, con DNI ***653*** 

Terceiro.- Publicar as cualificacións das persoas aspirantes no taboleiro de anuncios da
sede electrónica do Concello de Dodro, outorgando prazo de presentación de alegacións
ou reclamacións será de 1 día hábil seguinte á publicación.”

A acta do 16/10/2026 publicouse no taboleiro de anuncios da sede electrónica
municipal o 16 de outubro de 2026. 

Con data do 19 de outubro de 2026, a interesada dona Laura Villaverde Puente
presentou escrito de alegacións coas referencias rexistrais 202600000001846 e
202699900001008, que indica o seguinte: 

“Tras a publicación da acta provisional de valoración de méritos do concurso, e co fin de solicitar
unha revisión por un posible erro material na suma ou cotexo do meu expediente, presento este
escrito baseándome nos seguintes puntos:

PRIMEIRO - Respecto á Formación Académica (Apartado 8.1.A): 

1.  O  requisito  mínimo  esixido  na  Base  5.1.G  é:  “Estar  en  posesión  da  titulación  mínima  de
bacharelato, Formación profesional de grado superior ou equivalentes”.

2. Na documentación achegada en prazo consta o meu título oficial de Grao Universitario en Bellas
Artes. Conforme a xurisprudencia reiterada do Tribunal Supremo e a normativa de Función Pública,
a posesión dun título superior absorbe, presupón e acredita de xeito automático a titulación inferior
requirida para o acceso (neste caso, o Bacharelato). Polo tanto, o meu acceso queda plenamente
xustificado  por  dita  vía  do  Bacharelato  e  a  diplomatura  da  carreira  como  puntuación  para  a
Formación Académica (apartado 8.1.A). 

3.  Para  evitar  calquera  erro  adxunto  a  este  escrito  a  copia  do  meu título  de  Bacharelato  en
Humanidades  e Ciencias  Sociais,  solicitando que este actúe formalmente como a titulación  de
acceso obrigatoria coma se pedía nas bases.

4. Consecuentemente, solicito que o meu título de Grao Universitario sea valorado tal como se
propón no apartado 8.1.A.ii  das propias bases oficiais,  correspondendo de xeito directo a 1,00
punto  por  dita  titulación  superior,  xa  que  as  bases  non  restrinxen  nin  especifican  ramas
profesionais específicas ou limitativas.

5. Para rematar este primeiro punto, cabe destacar tamén que mesmo na documentación achegada
ao Concello o día 22 de Setembro constaba o meu CV expedido pola Oficina de Emprego da Xunta,
onde xa se podía observar que posuía ambos títulos, os cales foron acreditados individualmente en
dita oficina cos propios diplomas oficiais. De ahí o punto 2 e 4, o Bacharelato é o método de acceso
e o Grao para valoración no apartado de Formación Académica (correspondente a 1.00 punto).”

SEGUNDO - Respecto aos Cursos de Formación (Apartado 8.1.B): 

Solicito cordialmente unha nova revisión dos documentos físicos de diplomas achegados, xa que
foron  impartidos  por  entidades  públicas  oficiais  ou  debidamente  homologados,  reunindo  os
requisitos  de  horas  e  transversalidade  que  marcan  as  bases  (novas  tecnoloxías/ofimática,
habilidades comunicativas e sociais e atención á cidadanía) [8.1.B]: 

• Curso de Italiano A1 (100 horas,  FCOE010PO) e Francés A2 (100 horas,  FCOE006PO): Cursos
oficiais  e homologados impartidos pola entidade Talentia Summit (organizados e avalados polo
departamento  de  Emprego  do  Concello  de  Santiago  de  Compostela,  diplomas  asinados  pola
Concelleira  delegada  de  dereitos  e  servizos  sociais,  promoción  económica  e  xuventude;  María
Rozas Pérez e promocionado pola Axencia Local de Colocación de Santiago de Compostela). 

• Curso de Ludotecas: organización e atención ao menor (100 horas, SSCB010PO): Impartido tamén
por  Talentia  Summit  (por  lo  que se cumpren os  mesmos baremos mencionados  previamente).
Materia transversal de atención á cidadanía e habilidades sociais xunto cos idiomas, que serían
habilidades comunicativas. 

• Curso de Iniciación á documentación en museos - DOMUS (50 horas, número de inscripción 10565
no  Rexistro  Estatal  de  Entidades  de  Formación):  Impartido  pola  entidade  Liceus,  centrado  en
ofimática  e  acredita  competencias  avanzadas  en  xestión  de  arquivos,  manexo  de  rexistros,
inventarios  e  bases  de  datos  dixitais.  O  sistema  DOMUS  é  o  software  informático  oficial
desenvolvido  polo  Ministerio  de  Cultura  para  a  xestión  documental,  polo  que  esta  formación
acredita competencias relacionadas na xestión, manexo e organización de bases de datos en base
á normativa estatal. 

• Curso  de Animación Turística  (50  horas,  HOTT002PO)  e  Ecoturismo (50  horas,  HOTU001PO):
Cursos homologados por Talentia Summit. O primeiro formación en habilidades comunicativas e
protocolos de atención ao público e, o segundo, relacionado co desenvolvemento local e atención
ao visitante no ámbito municipal. 

Para maior fiabilidade, os cursos de Talentia (Italiano, Francés, Ludotecas, Ecoturismo e Animación)
son cursos  impartidos  por  Talentia  Summit,  que é  un proxecto  realizado no 2018 con accións
formativas  promocionadas,  promovidas  e  avaladas  directamente  polo  Concello  de  Santiago  de
Compostela, portando o cuño e escudo oficial de dita Administración Pública Local. 

E no caso do curso de Domentación en Museos (DOMUS), é plenamente lexítimo, oficial e válido
para este  proceso de selección,  dado que foi  impartido  por un centro formalmente inscrito co
número 18565 no Rexistro Estatal de Entidades de Formación do SEPE (Ministerio de Traballo e
Economía Social). A formación conta coa cofinanciación e homologación da FUNDAE conforme ao
marco legal para o emprego (Lei 30/2015). Así mesmo, a entidade organizadora dispón do selo
internacional de calidade ISO 9001 auditado por Bureau Veritas. 

TERCEIRO.- Respecto á preferencia por participación en programas de emprego (Apartado 3):

Tal e como se recolle no apartado 3 das bases ("Sistema de selección"), as bases otorgan unha
preferencia no proceso a aquelas persoas mozas desempregadas que participaran nos últimos 3
anos (2023-2024-2025) en programas de emprego de Garantía Xuvenil (código TR353B). A este
feito, fago constar a miña participación previa no Obradoiro de Emprego "Xuventude Terras de Iria
2024-2025" organizado polos Concellos de Dodro, Padrón e Rois, o cal certifica a miña participación
nun programa de emprego.” 

Logo  de  ver  a  alegación  formulada  pola  persoa  aspirante  en  relación  coa
puntuación  outorgada  no apartado  8.1.A (Formación  Académica), na  que  a
aspirante solicita que se acepte o Bacharelato (achegado co escrito de alegacións
o 19/10/2026) como titulación de acceso e se valore o Grao en Belas Artes como
mérito cun punto no apartado 8.1.A.ii, o Tribunal procede á revisión da formación
académica.

Tendo en consideración que: 

1.- A Base 5.1.g admite o Bacharelato como titulación de acceso e a Base 8.1.A.ii
asigna  un  punto  á  posesión  dunha  licenciatura,  diplomatura  ou  grao,  sen
restrición por rama de coñecemento.

2.- A Base 6 establece taxativamente que o prazo de presentación de solicitudes
e  de  entrega  de  toda  a  documentación  adicional  é  ata  o  25/09/2026.  Nos
apartados 2 e 4 desta mesma base recolle que a instancia (segundo modelo
Anexo I)  irá  inescusablemente  acompañada da copia  da titulación  académica
exixida para o posto e da documentación acreditativa dos méritos alegados.

3.- A Base 8.1.A estipula:  "Tan so se valorará a formación académica que non
fose presentada para acreditar o cumprimento do requisito de acceso ao posto".

O Tribunal entende que a presentación do título de Bacharelato coas alegacións
non debe rexeitarse  automaticamente  como extemporánea:  cómpre distinguir
entre a introdución dun mérito novo e a emenda documental dunha situación xa
existente e identificada en prazo. O artigo 68 da Lei 39/2015 permite a emenda
da acreditación defectuosa.

Examinada novamente a documentación presentada inicialmente, resulta que a
aspirante  presentou  dentro  do  prazo  inicial  o  currículo  vitae  da  Oficial  de

Emprego de Galicia no que consta como dato de formación: “Bacharel calquera
especialidade”; polo que o Tribunal constata que o requisito existía dentro do
prazo  de  presentación  de  instancias,  se  ben  faltaba  a  súa  acreditación
documental.

En  consecuencia,  o  Tribunal  considera  que  procede  estimar  a  alegación
considerando que a aspirante achegou materialmente o devandito título co seu
escrito  de  alegacións,  polo  que  se  acepta  o  Bacharelato  como  titulación  de
acceso.  Consecuentemente,  libérase  o  seu  título  de  Grao  Universitario,
procedendo á súa baremación no apartado 8.1.A.ii, o que lle outorga 1,00 punto.

Logo  de  ver  a  alegación  formulada  pola  persoa  aspirante  en  relación  coa
puntuación  outorgada  no  apartado  8.1.B  (Cursos  de  Formación),  na  que  a
aspirante  solicita  a  puntuación  de  varios  cursos  de  idiomas,  ludotecas,
documentación  e  turismo,  sinalando  o  seu  carácter  transversal,  o  Tribunal
examina separadamente cada curso considerando o establecido na Base 8.1.B,
que admite cursos de formación e accións formativas en materias relacionadas
directamente coas tarefas do posto de traballo convocado ou ben en materias
transversais como a prevención de riscos laborais, transparencia e protección de
datos de carácter persoal, atención á cidadanía e habilidades comunicativas e
sociais,  ofimática  e  informática,  e  novas  tecnoloxías  da  información  e
comunicación.  Ademais,  deberán  estar  impartidos  por  escolas  públicas  de
formación de persoal  ao  servizo  das  administracións  públicas,  organismos da
administración e institucións públicas ou debidamente homologados por estes.

Tras a revisión dos requisitos e a duración de cada curso, o Tribunal constata que
ningunha  das  accións  formativas  aborda  de  xeito  principal  as  materias
relacionadas directamente coas tarefas do posto de traballo convocado ou ben
en materias transversais de administración xeral que se esixen textualmente nas
bases  reguladoras  da  convocatoria  e,  en  consecuencia,  non  os  considera
baremables e procede a desestimar a alegación e manter a puntuación inicial.

Logo de ver a alegación formulada pola persoa aspirante respecto do apartado
terceiro das bases (Sistema de selección),  na que menciona a preferencia no
proceso por ter participado no Obradoiro de Emprego "Xuventude Terras de Iria
2024-2025", o Tribunal constata que o devandito apartado regula a preferencia
invocada e aplícase exclusivamente na selección inicial  realizada a través da
oficina do Servizo Público de Emprego de Galicia. O sistema de acceso realízase
polo  concurso  de  méritos  regulado  na  Base  8  (Formación  e  Cursos),  onde  a
participación en programas de emprego para persoas mozas incluídas no ficheiro
do Sistema Nacional de Garantía Xuvenil (código de procedemento TR353B) non
outorga puntuación adicional,  mentres que a Base 9 establece a clasificación
final  pola  puntuación  obtida  e  o  sorteo  público  en  caso  de  empate.  En
consecuencia,  o  Tribunal  desestima  a  aplicación  da  participación  no  citado
obradoiro como puntuación adicional ou preferencia na clasificación final. 

Tras  resolver  as  alegacións,  como  consecuencia  da  estimación  parcial  da
alegación, a puntuación final do concurso de méritos modifícase, quedando do
seguinte xeito: 

Apelidos e Nome
Puntuación 
Formación 
(Máx. 3)

Puntuación 
Cursos
(Máx. 7)

Proba 
Galego

Puntuación 
Total

BELLO ARUFE, DAVID 1,00 0,00 APTO 1,00 
CHISCA ABOY, SAMUEL 0,00 0,00 EXENTO 0,00 
VILLAVERDE PUENTE, LAURA 1,00 0,00 EXENTA 1,00 

Logo de ver que o empate no primeiro posto entre don David Bello Arufe e dona
Laura  Villaverde  Puente  este  dirimirase  por  sorteo  público  a  celebrar  ante  o
Tribunal Cualificador.

En base ao anterior, o Tribunal por unanimidade acorda:

Primeiro.-  Estimar  parcialmente  as  alegacións  de  Laura  Villaverde  Puente,
recoñecendo  1,00  punto  no  apartado  de  formación  académica;  desestimar  a
valoración dos seis cursos polos motivos contemplados na acta, mantendo 0,00
puntos  no  apartado  de  cursos;  e  desestimar  a  preferencia  solicitada  para  a
clasificación final. 

Apróbanse as seguintes puntuacións: 

Apelidos e Nome
Puntuación
Formación
(Máx. 3)

Puntuación
Cursos
(Máx. 7)

Proba
Galego

Puntuación
Total

BELLO ARUFE, DAVID 1,00 0,00 APTO 1,00 
CHISCA ABOY, SAMUEL 0,00 0,00 EXENTO 0,00 
VILLAVERDE PUENTE, LAURA 1,00 0,00 EXENTA 1,00 

Segundo.-  Rectificar a proposta de contratación e a orde da lista de reserva
acordadas o 16 de outubro de 2026.

Terceiro.-  Convocar,  en  estrito  cumprimento  da  Base  9  das  que  rexen  a
convocatoria, un sorteo público para resolver o empate entre David Bello Arufe e
Laura Villaverde Puente, que se celebrará ante o Tribunal Cualificador o día 22 de
outubro de 2026, ás 08:30 horas, no Salón de Plenos da Casa do Concello de
Dodro. 

Cuarto.- Publicar a presente acta no taboleiro de anuncios da sede electrónica
do Concello de Dodro para coñecemento.

Ás 14:00 horas dase por rematada a sesión e esténdese a presente acta, da que,
como secretaria, dou fe.

A presidenta do tribunal, María José Rodríguez Expósito
A secretaria do tribunal, María Elisabet Domínguez Rodríguez

